
條目： 

《大寶積經．富樓那會》 

內容： 

310 之 17  大寶積經富樓那會 三卷  鳩摩羅什譯 

全經三卷八品──前第五品末，囑累阿難，(菩薩藏經)，此下乃附入者。 

全經以「為度眾生故，發心求菩提」修集多聞得決定義，於無上道得不退轉為主。為

菩薩藏經之一，但頗有增益。 

「諸法空經、淨戒頭陀經」77. 

「菩薩藏經，發菩薩心經，攝菩薩事經，應六波羅蜜經」77. 

※「如是諸經，誰讀誰誦、誰受持者？從何處聞？』那羅延言：『我以宿命善根因緣

故，亦以……佛威神力故，如是深經自然在心。』」77. 

「釋提桓因知陀摩比丘深心愛法，從忉利天來下至其所，為說八百千門經，……聞已

受持，於諸法中得智慧明，彌樓揵馱佛所說清淨應空應離諸深妙經，自然在心。」 

「始年七歲出家為道，得諸陀羅尼。以陀羅尼力故，能為人說所未聞經。」78──重

出家，深求正法。大乘經之來源，新舊之爭，均可於此理解之。 

 

出處： 

全經以「為度眾生故，發心求菩提」修集多聞得決定義，於無上道得不退轉為主。為

菩薩藏經之一，但頗有增益。 

※參見《大寶積經》卷 77〈菩薩行品 1〉(CBETA, T11, no. 310, p. 435, a1-b1)： 

爾時佛告富樓那言：「善哉善哉！汝能諮問如來是事。諦聽諦聽善思念之，當為汝說諸

菩薩發心所行，修集一切無量佛法。」爾時世尊以偈頌曰： 

「我今說菩薩，  初發菩提心， 

 常以勇猛力，  樂行菩薩道。 

 …… 

 如是諸菩薩，  為度眾生故， 

 發心求菩提，  行如是等願。」 

※參見《大寶積經》卷 77〈多聞品 2〉(CBETA, T11, no. 310, p. 436, c16-18)： 



「富樓那！菩薩有此四法，則能修集多聞，猶如大海而不竭盡，能常修集多聞寶藏，

能於諸法得決定義，於諸語言善了章句。」 

※參見《大寶積經》卷 77〈不退品 3〉(CBETA, T11, no. 310, p. 437, a22-25)： 

佛告富樓那：「菩薩成就四法，能於阿耨多羅三藐三菩提不退轉。何等四？菩薩聞未聞

法，思量義理不即言非。菩薩成就此初法者，則於阿耨多羅三藐三菩提不退轉。」 

「諸法空經、淨戒頭陀經」77. 

※參見《大寶積經》卷 77〈不退品 3〉(CBETA, T11, no. 310, p. 437, b20-c28)： 

佛告富樓那：「以是因緣，當知菩薩聞未聞法信受不逆，正心思量不即言非，則能饒益

無量眾生。富樓那！乃往過去無量無邊不可思議阿僧祇劫，爾時有佛，號一切功德光

明王如來、應供、正遍知、明行足、善逝、世間解、無上士、調御丈夫、天人師、

佛、世尊。富樓那！是一切功德光明王佛壽八十億歲，其佛一會聲聞弟子，不受諸法

漏盡解脫，恒河沙數此不可計，是諸阿羅漢皆得共解脫。菩薩眾數亦復如是。富樓

那！其佛滅後法住六萬歲。欲涅槃時，百億菩薩皆與神力，為護法故悉遍百億閻浮提

內，一一閻浮提各有一菩薩。富樓那！一切功德光明王佛滅度之後，諸弟子眾漸皆懈

怠，不復誦持如是深經，諸法空經、淨戒頭陀經漸皆滅盡，以其不能讀誦說故。其法

廣大有八百四萬法藏，一一法藏有六十八百萬億那由他修多羅，一一修多羅中有三萬

六千憂陀那，一一憂陀那中有七百六萬億偈。富樓那！最後末世法欲滅時，於此爾所

佛法藏中餘但有一修多羅憂陀那。時有比丘法師名那羅延，於此閻浮提中。佛與神

力，為護法故。是那羅延法師多聞廣博善能說法，嚴飾文辭義理明了，每常樂說所未

聞法。當說法時，多有人眾違逆毀破。那羅延法師便作此念：『是諸人眾，所未聞法聞

不能信、不樂聽受，若聽不解心不隨順，聞已違逆破壞出過，而作是言：「此非佛語、

非大師教。所以者何？我等未曾從師和上聞如是經。又諸長老比丘亦復不言從師和上

展轉所聞。」今諸比丘唯有一餘修多羅憂陀那，我今何不獨處閑靜。』富樓那。那羅

延法師作是念已，獨入深山。爾時閻浮提中從劫初來有六萬八千大城，城長十二由

旬、廣七由旬，莊挍嚴飾街巷相當，人民充滿豐樂安隱。其後續造八十四億小城，有

廣七由旬或六五四三二由旬，其最小者廣一由旬。富樓那！爾時閻浮提中有一大城名

為安樂，中有長者名為闍匿，有一子名摩訶耐摩陀。」 

「菩薩藏經，發菩薩心經，攝菩薩事經，應六波羅蜜經」77. 

※參見《大寶積經》卷 77〈不退品 3〉(CBETA, T11, no. 310, p. 441, a19-c1)： 

佛言：「富樓那！隨逐依止惡知識故，又不能廣流布法故，汝於阿耨多羅三藐三菩提心

而還退失。富樓那！有四法退失阿耨多羅三藐三菩提，成聲聞乘。何等四？菩薩親近

惡知識故，能於善根增惡遠離，作是言：『何用如是發菩提心？生死長遠苦惱無量，往

來五道，值無難難、值諸佛難、淨信復難、雖得值佛出家復難。汝今得值無難，勿復

還失。汝於諸佛未受阿耨多羅三藐三菩提記，善根未定、不得涅槃、輪轉五道。』是

人聞說是已心則退沒，於菩提道懈怠不樂。富樓那！菩薩有是初法，退失菩提成聲聞

乘。復次富樓那！菩薩不聞應菩薩經，謂菩薩藏經、發菩薩心經、攝菩薩事經、應六



波羅蜜經。以不聞故不如說行、不如說學，是人不知菩薩何法應親近、何法應遠離、

何法應受、何法不應受、何法是菩薩法、何法是聲聞法。如是不知不分別故，應親近

法而不親近、不應親近法而反親近。是人應親近法而不親近、不應親近法而親近故，

則便退失諸佛菩提，心弱懈厭廢捨本願。富樓那！菩薩有此二法，退失菩提成聲聞

乘。復次富樓那！菩薩計得諸法、貪著吾我，行於邪見、墮在邊見，沒在惡邪難可拔

出。得聞深經，應第一義、無有微相，違逆不信、不能通達，起破法罪。以是因緣，

生在難處不得值佛、不得聞法、不值諸佛所教化法、不得善知識。是人不見佛故不聞

法，不聞法故不值諸佛所教導法，不值諸佛所教導法故不得善知識，不得善知識故失

無難處生在難處，在難處故離善知識遇惡知識，與惡知識共從事故忘失本念，是人失

本念故捨菩薩心，捨菩薩乘而便退轉，永失菩提念，但行生死法，不能修習大乘行

法。富樓那！菩薩有此第三法，退失菩提成聲聞乘。復次富樓那！菩薩得聞如是等

經，不能深心教化他人，其心退沒但樂獨行，慳悋惜法心不欲說，不能以法廣攝人

眾。以是不善根因緣故失智慧念。失智慧念已，不共他人讀誦經法。不能以法與他共

同，是人轉身失菩薩心忘菩薩念。富樓那！菩薩有此第四法，退失菩提成聲聞乘。」 

※「如是諸經，誰讀誰誦、誰受持者？從何處聞？』那羅延言：『我以宿命善根因緣

故，亦以……佛威神力故，如是深經自然在心。』」77. 

※參見《大寶積經》卷 77〈不退品 3〉(CBETA, T11, no. 310, p. 438, a24-b10)： 

「富樓那！時長者子說此偈已，出家為道。即詣那羅延法師，求欲聽法。時那羅延法

師即為演說所未聞經。時摩訶耐摩陀比丘聞所未聞經已，問那羅延法師言：『我於此經

先所未聞。如是諸經，誰讀誰誦、誰受持者？從何處聞？』那羅延言：『我以宿命善根

因緣故，亦以一切功德光明王佛威神力故，如是深經自然在心。』富樓那！是摩陀比

丘聞說此已，加心思念，智力即生。以大智慧方便力故，難問那羅延法師。那羅延隨

義答已，而作是言：『一切功德光明王佛時，有一比丘問佛是事，如汝今問，佛如是

答。』時是比丘聞已歡喜。富樓那！是摩訶耐摩陀比丘復問那羅延法師。那羅延言：

『一切功德光明王佛時，有一比丘問如是事，如汝今問，佛如是答。』時是比丘聞已

歡喜。」 

「釋提桓因知陀摩比丘深心愛法，從忉利天來下至其所，為說八百千門經，…….聞已

受持，於諸法中得智慧明，彌樓揵馱佛所說清淨應空應離諸深妙經，自然在心。」 

※參見《大寶積經》卷 78〈具善根品 4〉(CBETA, T11, no. 310, p. 446, c19-p. 447, 

a7)： 

「富樓那！堅牢比丘石窟壁上書此四偈。陀摩尸利比丘經歷深山，見此石窟壁上四

偈。見已讀誦思惟其義，未久之間得五神通，至彌樓揵馱佛本所燒處。到已作禮圍遶

三匝，結跏趺坐發誓願言：『我不見佛、不聞餘法，不起於此。』富樓那！彌樓揵馱佛

所說經名八百千門，釋提桓因誦持是經。釋提桓因知陀摩尸利比丘深心愛法，從忉利

天上來下至其所，為說八百千門經，又與四多聞本句、七種重句、十四門句。陀摩尸

利比丘聞已誦持，於諸法中得智慧明，彌樓揵馱佛所說清淨應空應離諸深妙經自然在

心。又彌樓揵馱佛為現其身，及比丘眾并所住處精舍床榻，大會四眾，天、龍、夜



叉、揵闥婆、阿修羅、迦樓羅、緊那羅、摩睺羅伽、人非人等，一切眾會悉令得見。

陀摩尸利比丘於諸法中得智慧眼，從坐處起，漸漸遊行還至本國到父母所，為說清淨

應空應離諸深妙經，稱揚讚佛法眾功德。」 

「始年七歲出家為道，得諸陀羅尼。以陀羅尼力故，能為人說所未聞經。」78──重

出家，深求正法。大乘經之來源，新舊之爭，均可於此理解之。 

※參見《大寶積經》卷 78〈具善根品 4〉(CBETA, T11, no. 310, p. 447, b22-c16)： 

「富樓那！得念比丘臨命終時，還復願生此閻浮提。隨願得生大長者家，名為耶舍。

以本願故得識宿命，於彌樓揵馱佛第四百歲、始年七歲出家為道，得諸陀羅尼。陀羅

尼力故，能為人說所未聞經。於是得念諸比丘眾、陀摩尸利諸比丘眾，其中厚善根

者，得聞耶舍所說諸法，心大歡喜皆得法樂。富樓那！是諸比丘依止於義不隨語言，

是故聞耶舍比丘聞所未聞應空深經，合第一義，信受不逆，能受持誦如所說行。富樓

那！中有比丘頑鈍闇塞薄善根者，從耶舍比丘聞所未聞，所未合第一義應空深經，不

信不受違逆毀壞，而作是言：『如是法者，我等不從和尚諸師所聞，亦復不從得念菩薩

大師所聞。』富樓那！諸從耶舍比丘聞法歡喜心信受者，皆為陀摩尸利比丘，得念比

丘等憎嫉輕慢不聽住止，不共讀誦講說經法，反更謗言：『此非佛法非大師教。』富樓

那！爾時耶舍比丘廣宣流布彌樓揵馱佛法，從一聚落至一聚落，為眾生說多所饒益，

教化八十億那由他人發阿耨多羅三藐三菩提心。耶舍比丘所饒益如是，後復命終。其

諸隨逐耶舍比丘有七萬人，為耶舍比丘起七萬塔，以眾香花塗香末香瓔珞幡蓋，供養

恭敬尊重讚歎。」 

 

條目： 

〈護國菩薩會〉 

內容： 

310 之 18  護國菩薩會  二卷  隋闍那崛多譯 

  321  佛說護國尊者所問大乘經  四卷  宋施護譯 

說菩薩行，各以四法，與上經同。 

叙述本生一段，出從緣──焰意王為無量壽如來。福焰王子即釋迦如來。護城天神為

阿閦如來。──三如來同一故事。 

極重出家菩薩行、頭陀苦行，亦與上經同。 

 

出處： 

叙述本生一段，出從緣──焰意王為無量壽如來。福焰王子即釋迦如來。護城天神為

阿閦如來。──三如來同一故事。 



※參見《大寶積經》卷 81 (CBETA, T11, no. 310, p. 471, b5-17)： 

護國！爾時淨居諸天子等見是事已，作如是念：『今此國內一切人民並學王子出家，今

此國內盡是三寶，我等今者應作檀越供養彼等，即是供養三寶利益世間。』彼如來涅

槃後，正法住世經六萬四俱致歲，皆是福焰比丘之所住持。其福焰比丘從此已來常如

是供養，如是次第供養九十四俱致諸佛，彼一一佛悉皆如上供養之行。護國！於汝意

云何？其焰意王豈異人乎？莫作異見，則今無量壽如來是也。護國！於汝意云何？彼

福焰王子豈異人乎？莫作異見，則我身是也。爾時其守護城天神者豈異人乎？則阿閦

佛是也。」 

 


